
ਮਾਤਾ-ਪਿਤਾ ਅਤੇ ਦੇਖਭਾਲ ਕਰਨ ਵਾਲਿਆਂ ਲਈ ਜਾਣਕਾਰੀ
ਵਿਦਿਆਰਥੀ ਯੂਨੀਵਰਸਿਟੀ ਦੀ ਪੜ੍ਹਾਈ ਵਿੱਚ ਦਿਲਚਸਪੀ ਲੈ ਸਕਦੇ ਹਨ, ਉਨ੍ਹਾਂ ਦੇ ਦਿਮਾਗ ਵਿੱਚ ਕੋਈ ਖਾਸ ਪੇਸ਼ਾ ਹੋ ਸਕਦਾ ਹੈ ਜਿਸ ਵਿੱਚ ਹੋਰ ਪੜ੍ਹਾਈ ਅਤੇ ਟ੍ਰੇਨਿੰਗ ਦੀ ਲੋੜ ਹੋਵੇ, ਜਾਂ ਸਕੂਲ ਦੀ ਪੜ੍ਹਾਈ ਮੁਕਾਉਣ ਤੋਂ ਬਾਅਦ ਕੰਮ ਦੇ ਖੇਤਰ ਵਿੱਚ ਜਾਣ ਦੀ ਇੱਛਾ ਰੱਖ ਸਕਦੇ ਹਨ। ਵਿਦਿਆਰਥੀ 11ਵੀਂ ਅਤੇ 12ਵੀਂ ਜਮਾਤ ਵਿੱਚ ਬਹੁਤ ਸਾਰੇ ਵਿਕਲਪਾਂ ਵਿੱਚੋਂ ਚੋਣ ਕਰ ਸਕਦੇ ਹਨ ਜੋ ਯੂਨੀਵਰਸਿਟੀ, ਸਿਖਲਾਈ ਅਤੇ ਰੁਜ਼ਗਾਰ ਦੇ ਕਈ ਰਸਤੇ ਪ੍ਰਦਾਨ ਕਰਦੇ ਹਨ।

11ਵੀਂ ਅਤੇ 12ਵੀਂ ਜਮਾਤ ਦੇ ਵਿਦਿਆਰਥੀਆਂ ਲਈ ਕੋਰਸ ਅਤੇ ਪ੍ਰੋਗਰਾਮ ਦੇ ਵਿਕਲਪ

	ਵਿਕਲਪ
	ਵੇਰਵਾ

	ATAR ਕੋਰਸ
	'ਆਸਟ੍ਰੇਲੀਆ ਟਰਸ਼ਰੀ ਐਡਮਿਸ਼ਨ ਰੈਂਕ' (ATAR) ਕੋਰਸਾਂ ਦਾ ਕੇਂਦਰ ਆਮ ਤੋਰ 'ਤੇ ਅਕਾਦਮਿਕ ਹੁੰਦਾ ਹੈ। ATAR ਹਾਸਲ ਕਰਨ ਦੇ ਚਾਹਵਾਨ ਵਿਦਿਆਰਥੀਆਂ ਨੂੰ 12ਵੀਂ ਜਮਾਤ ਦੇ ਘੱਟ ਤੋਂ ਘੱਟ 4 ATAR ਕੋਰਸ ਪੂਰੇ ਕਰਨੇ ਪੈਂਦੇ ਹਨ। ਭਾਵੇਂ ATAR ਕੋਰਸ ਆਮ ਤੌਰ 'ਤੇ ਯੂਨੀਵਰਸਿਟੀ ਵਿੱਚ ਵਿਦਿਆ ਹਾਸਲ ਕਰਨ ਲਈ ਕੀਤੇ ਜਾਂਦੇ ਹਨ, ਇਨ੍ਹਾਂ ਨਾਲ ਕਈ ਪੋਸਟ-ਸੈਕੰਡਰੀ ਰਸਤਿਆਂ ਦੀ ਤਿਆਰੀ ਵੀ ਬਹੁਤ ਵਧੀਆ ਹੁੰਦੀ ਹੈ ਜਿਸ ਵਿੱਚ ਕਿੱਤਾਮੁਖੀ ਸਿਖਲਾਈ ਵੀ ਸ਼ਾਮਲ ਹੈ।

	ਜਨਰਲ ਕੋਰਸ
	ਇਹ ਕੋਰਸ ਮੁੱਖ ਤੌਰ 'ਤੇ ਉਨ੍ਹਾਂ ਵਿਦਿਆਰਥੀਆਂ ਲਈ ਹਨ ਜਿਨ੍ਹਾਂ ਦਾ ਟੀਚਾ ਅਕਸਰ ਵਧੀਕ ਕਿੱਤਾਮੁਖੀ ਸਿਖਲਾਈ ਹੋਵੇ ਜਾਂ ਉਹ ਸਕੂਲੀ ਵਿਦਿਆ ਪੂਰੀ ਕਰਨ ਤੋਂ ਬਾਅਦ ਸਿੱਧਾ ਕੰਮ ਵਿੱਚ ਲੱਗਣਾ ਚਾਹੁੰਦੇ ਹੋਣ। ਜਨਰਲ ਕੋਰਸਾਂ ਵਿੱਚ ATAR ਕੋਰਸਾਂ ਵਾਂਗ ਬਾਹਰੋਂ ਤੈਅ ਹੋਇਆ ਟੈਸਟ ਨਹੀਂ ਹੁੰਦਾ, ਪਰ ਇਸ ਵਿੱਚ 12ਵੀਂ ਜਮਾਤ ਵਿੱਚ ਇੱਕ ਬਾਹਰੀ ਸੈਂਟ ਹੋਇਆ ਟਾਸਕ ਜ਼ਰੂਰ ਹੁੰਦਾ ਹੈ ਜੋ ਵਿਦਿਆਰਥੀ ਦੀ ਪੂਰੀ ਅਸੈਸਮੈਂਟ (ਮੁਲਾਂਕਣ) ਦਾ 15% ਹੁੰਦਾ ਹੈ। ਵਿਦਿਆਰਥੀ ਕੁਝ ਜਨਰਲ ਕੋਰਸਾਂ ਦੀ ਬਦਲ ਵਜੋਂ, ਜਾਂ ਕੁਝ ਯੂਨੀਵਰਸਿਟੀ ਕੋਰਸਾਂ ਵਿੱਚ ਦਾਖਲੇ ਸੰਬੰਧੀ ਯੋਗਤਾ ਦੇ ਰਸਤੇ ਲਈ ਵਰਤੋਂ ਕਰ ਸਕਦੇ ਹਨ।

	ਫਾਉਂਡੇਸ਼ਨ ਕੋਰਸ
	ਉਨ੍ਹਾਂ ਵਿਦਿਾਰਥਈ ਲਈ ਬਣਾਏ ਗਏ ਹਨ ਜਿਨ੍ਹਾਂ ਨੂੰ 12ਵੀਂ ਜਮਾਤ ਖਤਮ ਹੋਣ ਤੋਂ ਪਹਿਲਾਂ ਸਾਖਰਤਾ ਅਤੇ/ਜਾਂ ਗਣਿਤ ਦੀ ਸੂਝਬੂਝ ਵਿੱਚ ਘੱਟ ਤੋਂ ਘੱਟ ਪੱਧਰ ਹਾਸਲ ਕਰਨ ਵਿੱਚ ਸਹਾਇਤਾ ਦੀ ਲੋੜ ਹੋਵੇ। ਇਹ ਕੋਰਸ ਰੋਜ਼ਾਨਾ ਵਰਤੋਂ ਵਿੱਚ ਆਉਣ ਵਾਲੀ ਸਾਖਰਤਾ ਅਤੇ ਗਣਿਤ ਦੇ ਗਿਆਨ, ਵਿਹਾਰੀ ਕੰਮ ਨਾਲ ਜੁੜੇ ਤਜਰਬੇ ਅਤੇ ਨਿਜੀ ਹੁਨਰ ਨੂੰ ਵਿਕਸਿਤ ਕਰਨ ਦੇ ਮੌਕੇ ਉੱਤੇ ਕੇਂਦਰਿਤ ਹੁੰਦੇ ਹਨ, ਜੋ ਜੀਵਨ ਅਤੇ ਕੰਮ ਲਈ ਜ਼ਰੂਰੀ ਹਨ।
ਫਾਉਂਡੇਸ਼ਨ ਕੋਰਸਾਂ ਵਿੱਚ ਪ੍ਰੀਖਿਆ ਨਹੀਂ ਹੁੰਦੀ, ਇਨ੍ਹਾਂ ਵਿੱਚ 12ਵੀਂ ਜਮਾਤ ਵਿੱਚ ਇੱਕ ਬਾਹਰੋਂ ਤੈਅ ਹੋਇਆ ਟਾਸਕ ਜ਼ਰੂਰੀ ਹੁੰਦਾ ਹੈ ਜੋ ਵਿਦਿਆਰਥੀ ਦੀ ਸਕੂਲ ਅਧਾਰਿਤ ਕੋਰਸ ਅਸੈਸਮੈਂਟ (ਮੁਲਾਂਕਣ) ਦਾ 15% ਹੁੰਦਾ ਹੈ।

	VET ਯੋਗਤਾਵਾਂ
	ਵਿਦਿਆਰਥੀ ਰਾਸ਼ਟਰੀ ਤੌਰ 'ਤੇ ਮਾਨਤਾ ਪ੍ਰਾਪਤ ਕਿੱਤਾਮੁਖੀ ਸਿੱਖਿਆ ਅਤੇ ਸਿਖਲਾਈ (VET) ਯੋਗਤਾ ਪੂਰੀ ਕਰਦੇ ਹਨ। VET ਕੰਮ ਦੀ ਥਾਂ ਵਿੱਚ, ਕੰਮ ਦੀ ਥਾਂ ਲਈ ਹੁਨਰ ਅਤੇ ਜਾਣਕਾਰੀ ਦਾ ਸਿਰਜਣ ਕਰਦੀ ਹੈ। ਵੈਸਟਰਨ ਆਸਟ੍ਰੇਲੀਆ ਸਰਟੀਫ਼ਿਕੇਟ ਆਫ ਐਜੂਕੇਸ਼ਨ (WACE) ਦੀ ਪ੍ਰਾਪਤੀ ਲਈ ਵਿਦਿਆਰਥੀ VET ਯੋਗਤਾ ਦੀ ਵਰਤੋਂ ਕਰ ਸਕਦੇ ਹਨ।



	ਸਮਰਥਿਤ ਪ੍ਰੋਗਰਾਮ
	ਸਮਰਥਿਤ ਪ੍ਰੋਗਰਾਮ ਗਤੀਵਿਧੀਆਂ ਰਾਹੀਂ ਸਿਖਲਾਈ ਦਿੰਦੇ ਹਨ ਜੋ WACE ਕੋਰਸਾਂ ਜਾਂ VET ਪ੍ਰੋਗਰਾਮਾਂ ਵਿੱਚ ਕਵਰ ਨਹੀਂ ਹੁੰਦੀ। ਸਮਰਥਿਤ ਪ੍ਰੋਗਰਾਮ ਉਨ੍ਹਾਂ ਵਿਦਿਆਰਥੀਆਂ ਲਈ ਹਨ ਜੋ ਸਕੂਲ, ਕੰਮ ਦੀ ਜਗ੍ਹਾ, ਯੂਨੀਵਰਸਿਟੀ ਅਤੇ ਸਮਾਜਕ ਅਦਾਰਿਆਂ ਦੁਆਰਾ ਕਈ ਤਰ੍ਹਾਂ ਦੀਆਂ ਸਥਿਤੀਆਂ ਵਿੱਚ ਪ੍ਰਦਾਨ ਕੀਤੇ ਜਾਂਦੇ ਪ੍ਰੋਗਰਾਮਾਂ ਵਿੱਚ ਹਿੱਸਾ ਲੈਣ ਦੀ ਇੱਛਾ ਰੱਖਦੇ ਹਨ।ਸਮਰਥਿਤ ਪ੍ਰੋਗਰਾਮ ਸਕੂਲ ਦੇ ਪਾਠਕ੍ਰਮ ਦੇ ਹਿੱਸੇ ਵਜੋਂ ਜਾਂ ਹੋਰ ਗਤੀਵਿਧੀਆਂ ਅੰਦਰ ਪ੍ਰਦਾਨ ਕੀਤੇ ਜਾ ਸਕਦੇ ਹਨ ਅਤੇ ਵਿਦਿਆਰਥੀ ਇਨ੍ਹਾਂ ਨੂੰ WACE ਦੀ ਪ੍ਰਾਪਤੀ ਲਈ ਵਰਤ ਸਕਦੇ ਹਨ।

	ਮੁੱਢਲੇ ਕੋਰਸ
	ਮੁੱਢਲੇ ਕੋਰਸ ਉਨ੍ਹਾਂ ਵਿਦਿਆਰਥੀਆਂ ਲਈ ਤਿਆਰ ਕੀਤੇ ਜਾਂਦੇ ਹਨ ਜਿਨ੍ਹਾਂ ਨੂੰ ਸਿੱਖਣ ਵਿੱਚ ਮੁਸ਼ਕਿਲਾਂ ਪੇਸ਼ ਆਉਂਦੀਆਂ ਹੋਣ ਅਤੇ/ਜਾਂ ਦਿਮਾਗੀ ਅਯੋਗਤਾ ਪਾਈ ਗਈ ਹੋਵੇ। ਇਹ ਕੋਰਸ ਉਨ੍ਹਾਂ ਵਿਦਿਆਰਥੀਆਂ ਨੂੰ ਵਿਕਲਪ ਦਿੰਦੇ ਹਨ ਜੋ ATAR, ਜਨਰਲ ਜਾਂ ਫਾਉਂਡੇਸ਼ਨ ਕੋਰਸ ਸਮੱਗਰੀ ਤੱਕ ਫੇਰ-ਬਦਲ ਅਤੇ/ਜਾਂ ਅਪੰਗਤਾ ਛੋਟਾਂ ਅਤੇ ਸਹਿਯੋਗਾਂ ਤੋਂ ਬਾਅਦ ਵੀ ਨਹੀਂ ਪਹੁੰਚ ਸਕਦੇ।
ਮੁੱਢਲੇ ਯੂਨਿਟ WACE ਪ੍ਰਾਪਤੀ ਵੱਲ ਨਹੀਂ ਗਿਣੇ ਜਾਂਦੇ ਹਨ।

